
ՏԵՂԵԿԱՆՔ-ՀԻՄՆԱՎՈՐՈՒՄ
Հայաստանի Հանրապետության կառավարության 2022 թվականի նոյեմբերի 24-ի N 1786-Ա որոշման մեջ փոփոխություն կատարելու մասին ՀՀ կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Պաշտպանության նախարարությյանն ամրացված գույքն Առողջապահության նախարարությանը հանձնելու գործընթացի անհնարինության պատճառով գույքի հանձնումն ուժը կորցրած ճանաչելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները
ՀՀ կառավարության 24.11.2022թ. N 1786-Ա որոշմամբ Առողջապահության նախարարությանը ենթակա էր ամրացման Պաշտպանության նախարարության հաշվեկշռում հաշվառված` 2017 թվականի արտադրության «Տոյոտա Լենդ Քրուզեր» մակնիշի տրանսպորտային միջոցը: Նշված ավտոմեքենան գտնվել է ԼՂՀ-ում և 2022 թվականի դեկտեմբերից Ստեփանակերտ-Գորիս մայրուղու փակ լինելու պատճառով հնարավոր չի եղել մինչև 2022թ. դեկտեմբերի 25-ը (որոշման 5-րդ կետում նշված մեկամսյա ժամկետում) տեղափոխել Հայաստանի Հանրապետություն և իրականացնել գույքի հանձնման-ընդունման գործընթացը, մայրուղին փակ է եղել նաև մինչև 2023թ. սեպտեմբերյան ռազմական գործողությունները, որի ժամանակ ևս հնարավոր չի եղել ավտոմեքենան տեղափոխել Հայաստանի Հանրապետություն: Այդ կապակցությամբ, անհրաժեշտություն է առաջացել ուժը կորցրած ճանաչել նշված տրանսպորտային միջոցը Առողջապահության նախարարությանն ամրացնելու վերաբերյալ դրույթը:
3. Կարգավորման առարկան
Որոշման նախագծով նախատեսվում է ՀՀ կառավարության 24.11.2022թ. N 1786-Ա որոշման մեջ ուժը կորցրած ճանաչել Պաշտպանության նախարարությանն ամրացված տրանսպորտային միջոցն Առողջապահության նախարարությանն ամրացնելու վերաբերյալ կարգավորումը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
Որոշման նախագծի ընդունումը պետական բյուջեի եկամուտներում և ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը կապված չէ ռազմավարական փաստաթղթերի հետ: 

